
КӨРМЕ



Қызыл кітапқа ресми 
енгізілген 
өсімдіктердің 16 түрі 
Батыс Алтай мемлеке
ттік табиғи 
қорығының аумағында 
тіркелген. Алайда 
Алтай ботаника 
бағының ғылыми 
қызметкері б.ғ.к. Ю.А. 
Котуховтың 
жұмысының 
нəтижесінде сирек, 
осалдау жəне жойылып 
бара жатқан түр 
мəртебесіндегі тағы 
да 50 түр анықталды



Қызыл кітапқа сирек кездесетін, жылдан жылға азайып не жойылып 
бара жатқан, сондықтан да айрықша қорғауды қажет ететін 
жануарлар мен өсімдіктердің түрлері тіркеледі. Жануарларды 
халықаралық дəрежеде қорғау мəселесі 20 ғасырдың бас кезінде 
қолға алынды. 1902 ж. Париж қаласында алғаш рет Құстарды 
қорғаудың халықаралық конвенциясына қол қойылды. 1948 ж.
ЮНЕСКО-ның жанынан Халықаралық табиғат қорғау одағы 
ұйымдастырылды. Халықаралық табиғат қорғау одағының Қызыл 
кітапбы 1966 ж. тұңғыш рет 2 том болып шықты. Оның 1-томында 
сүтқоректілердің 211 түрі, 2-томына құстардың 312 түрі туралы 
деректер берілді. Бұл кітап күнтізбе парақтары тəрізді арнайы 
жасалды, түрлер 4 категорияға топтастырылды. 1966 — 71 ж. Қызыл 
кітапқа тіркелетін түрлер туралы мəліметтер қайта толықтырылып, 
2-басылымы, 1972 ж. 3-басылымы жарияланды. 1978 — 80 ж. 4-
басылымы 5 том болып жарық көрді. Оның 1-томы сүтқоректілерге 
арналып, оған сүтқоректілердің 226 түрі мен 79 түр тармағы, 2-
томында құстардың 181 түрі мен 77 түр тармағы, 3-томында 
қосмекенділердің 41 жəне бауырымен жорғалаушылардың 105 түрі, 
4-том балықтарға арналып, балықтардың 194 түрі, ал 5-томы 
жоғары сатыдағы өсімдіктердің түрлеріне арналып, 25000 түрі 
тіркелді. 1980 жылдары бұрынғы томдар негізінде “Қызыл кітап” 
қайта шыға бастады. 1983 ж. шыққан Қызыл кітапта омыртқасыз 
жануарлар туралы мол мəлімет берілген. Жойылу қаупі төнген 
түрлерді сақтап қалу үшін оларды зоологиялық парктерде қолдан 
өсіріп, көбейту шаралары қолға алынған. Соның нəтижесінде соңғы 
Қызыл кітапқа тіркелген сүтқоректілердің 97, құстардың 39, 
қосмекенділер мен бауырымен жорғалаушылардың 37 түрі 
дүниежүзілік зоологиялық парктерде қолдан көбейтілген. 
Халықаралық табиғат қорғау одағының Қызыл кітабын шығаруға 
Құстарды қорғау жөніндегі халықаралық кеңес, Су құстарын 
зерттейтін халықаралық бюро, Жануарларды қорғау жөніндегі 
бүкілəлемдік федерация, т.б. ұйымдар қатысады. Қызыл кітап 
табиғат қорғаудың негізгі іргетасы, экологиялық білім мен тəрбие 
берудің қайнар көзі болып саналады.



Адамның табиғатқа əсерінен жануарлар мен 
өсімдіктер қырғынға ұшырауда, соның 
салдарынан ағзаның көптеген түрлері жойылып 
кету шегіне жетті. Мəселен, 90-жылдардың 
ортасына дейін, 40 жыл бойы 
бөкен Қазақстандағы негізгі кəсіптік жануар болды. 
1991-1993 жылдарда 800-900 мың бөкендер бар 
еді. 1998 жылы - 470 мың, 2001 жылы - 80 мың, 
ал 2003 жылы бар болғаны 21 мың бөкен қалды. 
Үкімет каулыларымен бөкендердің барлық түрін 
аулауға тыйым салынды. Бөкен Қызыл кітапқа 
енгізілген жоқ, бірақ осал, тіпті қиын-қыстау қауіп 
төнген түр мəртебесінде тұр. Оның санын қалпына 
келтіруде едəуір каржы салынып, аң 
шаруашылығы мен өзге ұйымдардың қарқынды 
күш жұмсауы қоса тапсырылды. Сөйтіп бөкен саны 
30 мыңға жетті. Бірақ 2015 жылы бөкен ауруға 
ұшырып, 30 мыңнан бөкеннен 10 мың бөкен 
қалды.


